"Чалавек. Грамадства. Дзяржава"
 9 клас. 
Тэма: Цяжкасці міжасобасных зносінаў (Канфлікты ў нашым жыцці).
Урок можна правесці разам з псіхолагам
Мэты:
1) Абапіраючыся на веды і досвед вучняў ў дадзеным пытынні, разгледзець паняцце "канфлікт" і яго структуру, а таксама механізмы рэгулявання канфлікту.

2) Спрыяць развіццю ўменняў вучняў выбіраць галоўнае, аналізаваць, правільна будаваць вусны адказ.

3) Выхоўваць навыкі камунікатыўных зносінаў.

Эпіграф урока: 

"Я вырашыў прысвяціць жыццё высвятленню пытання,

 чаму людзі ведаюць, як трэба рабіць, а робяць наадварот".

Сакрат
Пасля званку адчыняюцца дзверы, і ўваходзіць " вучань, які спазніўся". Разыгрываецца маленькая канфліктная сітуацыя. Пасля тлумачэння вучням, што гэта ўсяго толькі гульня, пачынаецца ўрок.

На пачатку ўрока дзеці сядаюць ў кола.

I. Мэты і задачы:


-
паведамленне асноўных мэтаў і задач урока
-
знаёмства з асноўнымі паняццямі тэмы: канфлікт, прычыны канфлікта, канфліктная сітуацыя, кампраміс, дыскусія.
Паведамленне асноўных этапаў урока:

1.
Я малюю канфлікт.
2.
Мазгавы штурм.
3.
Псіхалагічная кансультацыя.
4.
Тэорыя і практыка.
5.
Дапамажы сабе сам.
Разбор асноўных паняццяў і пытанняў тэмы:
1.
Канфлікт, яго прычыны і складнікі.
2.
Паводзіны людзей у канфлікце.
3.
Як выйсці з канфліктнай сітуацыі? 

4.
Месца канфлікту ў нашым жыцці.
II.
Асноўная частка.

1 этап.
"Я малюю канфлікт"

 Навучэнцам прапаноўваецца адлюстраваць ідэю канфлікту ў малюнку, а затым растлумачыць свой малюнак (гэта робіцца па жаданні). Час на працу - 5 хвілінаў. Пасля ўсе малюнкі вывешываюцца на дошцы.

2 этап. 
Мазгавы штурм.

- Вучням прапаноўваецца выцягнуць каляровыя паперкі і сфарміраваць групы.

- Затым групам прапаноўваецца на працягу 3 хвілінаў папрацаваць разам і вызначыць, што яны ўкладаюць у паняцце "канфлікт" (неабходна падабраць 5-6 асацыяцый і запісаць іх).

- Групы прадстаўляюць сваю працу.
- Фармулюецца паняцце. 

Канфлікт (ад лац. conflictus - сутыкненне) - гэта сутыкненне процілегла накіраваных мэтаў, інтарэсаў, пазіцый, меркаванняў або поглядаў апанентаў ці суб'ектаў узаемадзеяння. 
У аснове любога канфлікту ляжыць сітуацыя, якая вынікае з супярэчлівых пазіцый бакоў, процілеглых мэтаў ці сродкаў іх дасягнення, несупадзення інтарэсаў, жаданняў, прыхільнасці апанентаў і да т.п.

Далей ідзе праца з паняццем, выдзяленне галоўнага слова і характарыстык паняцця.
3 этап 
Псіхалагічная кансультацыя.

Гэты этап урока праводзіць псіхолаг, які дае дзецям інфармацыю пра сутнасць канфлікту, крыніцы канфлікту (гл. Дадатак 1), праводзіць практыкаванне "Фізічныя рэакцыі на канфлікт", пры гэтым тлумачыць, чаму наш арганізм так рэагуе на канфлікт.

Затым ён прапаноўвае выканаць практыкаванне "Большасць людзей у канфлікце" (гл. Дадатак 2). 
Урок працягвае настаўнік, ён знаёміць дзяцей з графікам Томаса - Кілмана, які дае ўяўленне, як людзі паводзяць сябе ў канфліктных сітуацыях (гл. Дадатак 3).
Выснова: Большасць людзей бачаць у канфлікце непрыемную, непажаданую сітуацыю, а не магчымасць росту і развіцця. Але ёсць і другі (адваротны) бок канфлікту. Канфлікт дае магчымасць чалавеку задумацца пра свае недахопы, няслушныя паводзіны, маральня прынцыпы. Дзякуючы канфлікту, чалавек можа змяніць свае перакананні, прынцыпы, погляды на жыццё. Канфлікт часм вядзе да прагрэсу.
4 этап 
Тэорыя і практыка 
Дзеці мяняюцца групамі.
Вучням даецца заданне прааналізаваць некалькі канфліктных сітуацый, прапанаваць іх рашэнне, апісаць пачуцці людзей – удзельнікаў сітуацыі.
5 этап 
Дапамажы сабе сам.

Дзецям прапаноўваюць правілы паводзінаў у канфлікце.
Псіхолаг рэкамендуе, як пазбегнуць канфлікту.

III.
 Падвядзенне вынікаў.
-
Настаўнік падсумоўвае працу на ўроку, адзначае добрыя адказы, ацэньвае актыўнасць класа. 

-
Дзецям прапаноўваецца ацаніць працу ў групах.
-
Настаўнік дае хатняе заданне.
IV.
Рэфлексія.
Вучням прапаноўваецца адказаць на пытанні: 
1). Якую карысную інфармацыю вы атрымалі на ўроку?
 2). Якая інфармацыя для вас была непатрэбная?
 3). Якія пытанні патрабуюць дадатковай працы?
Адказы вучняў размяшчаюцца на вялікім ватмане, дзе намаляваны:
1). Чамадан.

2). Сметніца.

3). Мясарубка. 

Дадатак 1
Чым выкліканыя нашыя канфлікты? 
Існуе шэсць крыніцаў, з якімі звязана большасць канфліктаў:

1.
Штодзенныя патрэбы - тое, што нам небходна для жыцця, напрыклад, ежа, вада і паветра.

2.
Адрозненні ў каштоўнасцях, напрыклад, розныя каштоўнасці ў людзей розных веравызнанняў.
3.
Адрозненні ва ўспрыманні ўзнікаюць, калі людзі па-рознаму думаюць пра што-небудзь. Напрыклад, два чалавекі могуць спрачацца пра колер кашулію (яны неаднолькава ўспрымаюць яе колер).

4.
Адрозненні інтарэсаў узнікаюць у людзей, якія цікавяцца рознымі рэчамі. Напрыклад, два вучні могуць спрачацца пра тое, куды пайсці, на вечарынку або ў кіно.

5.
Недахоп рэсурсаў. Канфлікт узнікае ў тым выпадку, калі чагосьці задужа мала..

6.
Псіхалагічныя патрэбы - гэта тое, што нам трэба, каб адчуваць сябе ўпэўненымі, патрэбнымі і здаровымі. Напрыклад, ва ўсіх нас ёсць патрэба быць каханымі.

Дадатак 2 
Падчас канфліктаў большасць людзей:

(выберы 5 сцверджанняў)
1.
Спрачаюцца. 

2.
Спрабуюць зразумець адзін аднаго. 

3.
Дапамагаюць адзін аднаму.

4. Крычаць. 

5.
Супрацоўнічаюць. 

6.
Спрабуюць згладзіць канфлікт (аджартавацца).
7.
Уважліва слухаюць адзін аднога 

8.
Падазраюць адзін аднаго.
9.
Спрабуюць перамагчы.
10.
Прабачаюць адзін аднаму. 

11.
Спрабуюць дапамагчы супрацьлегламу боку перамагчы. 

12.
Давяраюць адзін аднаму. 

13.
Ілгуць адзін аднаму. 

14.
Усміхаюцца. 

15.
Спаборнічаюць паміж сабой. 

16.
Б’юцца. 

17.
Б'юць посуд. 

18.
Імкнуцца разам вырашыць канфлікт. 

19.
Спрабуюць зразумець пачуцці. 

20.
Вінавацяць адзін аднаго. 

21.
Звяртаюцца да іншых па дапамогу 

22.
Імкнуцца скончыць размову. 

23.
Крыўдзяцца. 

24.
Кпяць. 

25.
Патрабуюць перамогі.
Дадатак 3
Вызначэнне стылю паводзінаў у канфліктных сітуацыях. Схема Томаса-Кілмана

[image: image1.jpg]BECEELEE]

CIYIIEHD 3A13BATHEEHHA IHTAPICAY IHIIATA BOKY












































